
AVALIACIÓN INICIAL 

CONTIDOS E COMPETENCIA EN COMUNICACIÓN LINGÜÍSTICA 

I. COMPRENSIÓN – EXPRESIÓN ESCRITA 
 Elabora un comentario do seguinte texto: 

  

II. COMPRENSIÓN – EXPRESIÓN ORAL 
Lectura expresiva do relato e exposición oral do contido do texto 

Botaron a sortes e toucoume a min. Eu penso que fixeron trampa, pero calei. Díxome o Rata: 
"Vai". Eu non quería ir, digo a verdade. Pero cando o Rata dicía vai, había que ir. O Rata estaba 
tolo, segundo  miña nai. Pero eu penso que non estaba tolo, que era atravesado e de mala lei. 
"Vai", dixo outra vez. E fun. A casa de don Domingo quedaba lonxe. Algo así como a dous 
quilómetros. Tiven que dar un rodeo para non pasar por diante da zapatería do meu pai. Pensei: 
"Escapo para a casa e xa está". Pero collín medo. Ademais ía calor e na casa no verán non se 
para coas moscas. Cheguei ao chalé de don Domingo e berrei: 

- Zalo...! 
Ladraron os cans. Agardei un pouco e volvín a chamar: 
- Zalo...! 

Cando apareceu, de seguida me dei conta de que viña de durmir a sesta. Díxome: ")Que 

pasa?" Eu díxenlle: "O Rata agárdate no río. Cazou  unha  bolboreta moi bonita. Di que vaias, que 
cha dá para a colección". O Zalo era tolo polas bolboretas. E o Rata, que cabrón, como lle sabía 
dar co gusto á xente. 

- Onde está o Rata? 
- No Campo da Bomba. 
Saímos correndo. Cando chegamos, o Rata estaba bañándose no río. Ao nos ver, saíu. Mirou 

ao Zalo con cara de atravesado e díxolle: "Hola, )queres a bolboreta?" O Zalo volveuse cara a 

   

  Unha vez estabelecida en Galiza unha clase dirixente foránea, portadora dun idioma 
alleo, posuidora das rendas do poder (feito que se pode dar por consolidado entre fins do s. 
XV e principios do XVI) vaise iniciar unha relación conflitiva entre o castelán e o galego. Tal 
conflito lingüístico, onde unha lingua ocupa a esfera do poder e a outra é a lingua dos 
subordinados a ese poder, produce unha situación de diglosia, que inicia un lento proceso 
de substitución lingüística: a lingua do poder convertida en lingua dominante comeza a 
invadir os ámbitos de uso da lingua autóctona , que vai pasando a ser lingua dominada.. 

  Non existe pois convivencia pacífica entre as dúas linguas desde o primeiro momento, 
nin "bilingüismo harmónico” na terminoloxía oficial actual, así como tampouco existían 
individuos bilingües, senón dous  grupos sociais  monolingües: unha minoría forasteira 
castelán-falante e unha inmensa maioría autóctona galego-falante que non sabe ler nin 
escribir en castelán. (O primeiro,  por estar en posesión do poder, castelanizará ao segundo 
que se sentirá atraído por ese poder). 

Lingua galega: Normalidade e conflito, X. R.  Freixeiro Mato - 1997 

min como preguntando. A verdade, eu non quería. O Rata asubiou e entre todos botáronse ao 
Zalo. Espírono e atárono a un amieiro. O Zalo choraba e a min déronme ganas de chorar. Eso 
non se lle fai a ninguén e menos a traición. O Rata chuspiulle alí, naquel sitio, e chamoulle 
caguetas. "Non se chora", dixo. Despois colleu un vimbio e pasoullo polas pernas e pola barriga 
sen lle dar. Botamos a sortes e tocoume a min. Quixen fuxir ou tirarme ao río, pero o Rata 
miroume así, como mira el, e collín o vimbio. "Veña". Díxenlle que non. "Mira, Rafael, que che 
tocou en sortes". Díxenlle que non. "Mira, Rafael, que te imos atar a ti". "Non". "Mira, Rafael, que 
non me enchas". "Mira Rafael..." Pola voz souben que me ía dicir o da miña nai. Agarrei o vimbio 
e funme cara ao Zalo. Eu non quería, ben o sabe Deus. E deille no pescozo. Os outros berraron: 

"(Máis!" Trinquei os dentes e sentín que me baixaban as bágoas polos ollos e que non vía. E 

deille, nas pernas, nos ombros, na cara, no peito. Sangraba e berraba. E os outros dicían: 

"(Máis!" E eu non vía. E daba. E sentía o sol dentro da cabeza e os chiídos do Zalo, que se me 

espetaban nos ouvidos. E daba. "(Máis!" Doíame o brazo de tanto subir e baixar. "(Máis!" Cando 

mirei para o Zalo gañei medo. Sangraba por todas partes e comíano as moscas. Estaba como 
morto. Non falaba. O Rata e os outros fuxiron. Eu tamén fuxín. 

Eu  non  quería, digo  a  verdade . Díxenllo  ao señor aquel, pero  non  me  fixeron  caso. 
Tamén lle dixen que fora por sortes,  que  me  tocara  a  min.  Pero  non me escoitou. Faloume  
do inferno  e entón calei. 

Agora estou neste colexio. Aquí levo un ano. É primavera e non podo saír. Ao mellor saio para 
xullo. Onte leváronme á sala de castigos. Din que non se pode andar sós, que hai que xogar. 
Tampouco  se pode  andar de  dous en dous. A puta que os pariu a todos. Eu quero andar só 
para pensar. A min non me gusta xogar ao fútbol nin ao frontón. Gústame xogar no lavabo. E non 
se pode. Está prohibido. Pero pola noite, cando todos dormen, érgome e vou aos lavabos e xogo 
á guerra. Polo día collo moscas e gárdoas nunha caixa de mistos. Pola noite meto as moscas na 
pileta e ábrolle ao grifo, pouquiño a pouco, paseniño. As moscas soben, foxen pola pileta enriba, 
pero eu doulles para abaixo cunha palliña e afogan. É a guerra. 
 Afogan pouco a pouco. É o xogo da guerra. Un día colléronme e leváronme á sala de 
castigos. E chamáronme marrao por andar coas moscas nas mans. E que? Se non fose pola 
guerra, podrecía de noxo. No inverno, como non había moscas, xogaba con cachiños de 
papel,pero non é tan bonito. 
 Para xullo din que saio. O Rata, ao mellor pensa que me esquecín.  Estache bo. Heino arranxar 
ben arranxado. El ha pensar que somos amigos. Estache bo. Ai, Rata! Vés ao río? El vén, que lle 
gusta moito. Xogamos aos submarinos? El xoga, que lle gusta moito xogar aos submarinos. 
Primeiro paso eu. Paso dúas ou tres veces. Despois que pase el. Eu escarránchome e el pasa por 
debaixo da auga entre as miñas pernas. E así dúas ou tres veces, para que se confíe. Pouquiño a 
pouquiño. Paseniño. E entón, hala, cando pase, pecho as pernas e queda preso polo pescozo. 
Pouquiño a pouco. Paseniño. Como as moscas da pileta. 

                (Extraído de Vento ferido de Carlos Casares) 

COMPETENCIA PARA APRENDER A APRENDER 
Elaboración do argumento do relato anterior. Autocorrección e Autoavaliación 

COMPETENCIAS DIXITAL, CULTURAL E ARTÍSTICA, SOCIAL E CIDADÁ E DE INICIATIVA 

PERSOAL E AUTONOMÍA 

Busca en internet dun xornal dixital. Lectura e selección das novas importantes da 

xornada. Escolla dunha nova que permita manter unha actitude crítica ante a información 

recibida. 

CUESTIONARIO SOBRE DATOS PERSOAIS, SOCIAIS, CULTURAIS E LINGÜÍSTICOS 

A) DATOS PERSOAIS 

a. Que é o que máis che gusta facer cada día? 
b. Que programas de TV acostumas ver?  
c. Que tipo de música ou que grupos e cantantes che gustan? Como consegues a música que 

escoitas? 
d. Gústache ler? Que adoitas ler? Indica o título dos tres últimos libros que leras fóra das 

lecturas obrigatorias da aula 
e. TÉS ORDENADOR NA CASA? PODES UTILIZALO PARA AS CLASES? 
f. TÉS INTERNET NA CASA? 
g. TÉS UN ENDEREZO DE CORREO ELECTRÓNICO QUE POIDAS UTILIZAR PARA AS 

CLASES? 
h. Que che gustaría facer ao rematar a ESO? 
 

B) DATOS SOCIOLINGÜÍSTICOS 

1. Cal é a túa lingua? 
2. En que lingua aprendiches a ler e escribir? 
3. En que lingua prefires ler? Por que? 
4. Cambias de lingua segundo onde te atopes ou con quen fales? 
5. En que lingua te comunicas na casa? 
6. En que lingua te comunicas no centro de estudos: cos compañeiros/as e cos profesores/as? 
7. En que lingua te comunicas cos/as amigos/as? 
8. Se vas a un centro comercial urbano, que lingua empregas? 
9. Cres que hai linguas mellores e linguas peores, linguas máis bonitas e linguas máis feas? 
10. Unha lingua é simplemente un instrumento para comunicarse (como poden ser os sinais de 

tráfico ou a linguaxe dos xordomudos)? 
11. É habitual que nun territorio convivan dúas linguas? Por que cres que sucede iso? 
12. Cres que o galego se atopa en igualde de condicións respecto ao castelán ou cres que 

debería mellorar a súa situación? 
13. Que aconsellarías ti facer ao respecto? 
14. Formas parte do ENDLG?  Por que? 

C) Que cambiarías nesta materia con respecto ao curso pasado? 


